
Shri Chandrashekhara Bharati Sadguru Shodashi

శ్రీచన్ద్రశేఖరభారతి   సద్గురుషోడశీ

శివస్వరూపమిన్దుకాన్తిశోభితం  శివఙ్కరం
శివాచ్యుతామ్బుజోద్భవాత్మకం మదాన్తకప్రభుమ్  ।

ద్విజార్చితం ప్రజామహీమహేన్ద్రసంశ్రితాఙ్ఘ్రికం   
శ‍ృఙ్గశైలపీఠనాథమాశ్రయామి    సన్తతమ్ ॥ ౧॥

దేశికేన్ద్రచన్ద్రశేఖరాభిధానశోభితే 
శ్రీనృసింహభారతీశహస్తపద్మసమ్భృతే  ।

శఙ్కరార్యసద్గురుప్రతిష్ఠితాదిపీఠగే  
ఖేలతు ప్రతిక్షణం  మనో మదీయమన్వహమ్ ॥ ౨॥

చాక్షుషాఖ్యయా సుదక్షియైవ  మాం పురా ప్రభు -

ర్యః క్షణేఽకరోద్భుజిష్యమక్షరామ్బికాత్మకః ।
మీననేత్రయా  ప్రదత్తయాజ్ఞయాశ్రితో    మయా

లోకదేశికం తమేకమేవ సన్తతం భజే ॥ ౩॥
దణ్డపాణిమణ్డకోటిమణ్డలార్చితాఙ్ఘ్రికం   

వైదికాధ్వవైరితూలచణ్డమారుతం    ప్రభుమ్  ।
చణ్డికాసరోజపాదపూజకం  బుధాగ్రణీ -
ఋష్యశ‍ృఙ్గమౌనిరాట్తపోవనేశ్వరం  భజే ॥ ౪॥

భస్మపుణ్డ్రపావకత్రిరేఖయా   విరాజితం
సుధామయూఖశేఖరాక్షమాలయా స్ఫురద్గలమ్  ।

గుణత్రయాత్మరేఖయాప్యలఙ్కృతాబ్జపీఠగం 
చన్ద్రశేఖరార్యదేశికం  తమేకమాశ్రయే  ॥ ౫॥

ఆత్మరూపదర్శనే సదాఽపి తుష్టమానసం
భావనాఖ్యవేదశీర్షభావనావిశారదమ్  ।

పావనాత్మవిద్యయా ప్రకాశితాబ్జవక్త్రకం  
దేశికేన్ద్రచన్ద్రశేఖరార్యరాజమాశ్రయే    ॥ ౬॥

హస్తతాలమోదనేన వృష్టికారకం  ప్రభుం
చక్రరాజనాయికాసమర్చకం  తమోహరమ్ ।

శుద్ధవిద్యయాశ్రితాత్మశుద్ధతత్త్వబోధకం  
చన్ద్రశేఖరార్యదేశికం  భజే విముక్తయే ॥ ౭॥

దేవకీసుతేన సత్వమార్గపాలనేచ్ఛునా
ప్రేషితం  సువర్ణపక్షమామనన్తి  యం గురుమ్ ।

పఞ్చనాగబన్ధనే  ప్రభుం  పరాత్మదర్శన -

ప్రదం  తమాశ్రయామి  చన్ద్రశేఖరార్యదేశికమ్  ॥ ౮॥
శిలాసువర్ణయోర్దరిద్రవిత్తశాలినోస్తథా   

పఙ్కరత్నయోశ్చమూర్ఖవిజ్ఞయోర్జడార్యయోః    ।
యక్షరక్షసోర్ధురీణమానుషాఖ్యయోరసౌ

సమప్రవృత్తికో   జయత్యవాప్య మానసం గురుః ॥ ౯॥
ధనేన కర్మణా ప్రజాభిరోంపదార్థమవ్యయం 

కదాఽపి వా చ న స్మేరదితి ప్రబోధకం  ప్రభుమ్  ।
జ్ఞానకారకం  నతార్తిహారిణం సదా హృదా

కదా భజేఽఞ్జలిం  వహన్గురుం  భవాబ్ధితారకమ్  ॥ ౧౦॥
విరాగలోకసేవితం విరక్తిమార్గసూచకం

విద్యయావిలాసవన్ముఖం వినీతినాయకమ్ ।
విశఙ్కటం విశారదం విశల్యభోగదాయకం

విశుద్ధతృప్తమానసం  నమామి దేశికప్రభుమ్  ॥ ౧౧॥
మన్దహాసరమ్యదన్తపఙ్క్తిశోభితాననం 

బిన్దుతత్త్వబోధకం  నిరన్తరేణయోగినామ్ ।
అన్ధకారపాపహన్తృభాస్కరం  శివాఽద్వయం

బన్ధమోచకం  తమేకమాశ్రయామి  సద్గురుమ్  ॥ ౧౨॥
పాదుకాఽమృతేన సర్వనమ్రలోకరక్షకం

చాక్షుషామృతేన మోహనాశకం సదా నృణామ్ ।
వాచికామృతేన నైగమానుకూలశిక్షకం

మాతృకాక్షరామృతాత్మకం నమామి సద్గురుమ్  ॥ ౧౩॥
అఖణ్డమణ్డలేశ్వరత్రిఖణ్డమన్త్రబోధకం    

వికుణ్ఠకుణ్డలీశయాత్మకం   మహాశివార్చకమ్ ।
మహాణ్డకోటిమాతృకాఙ్ఘ్రిపఙ్కజే   సుభక్తిదం

ప్రచణ్డదుఃఖహారిణం   శరణ్యమాశ్రయే  గురుమ్ ॥ ౧౪॥
తులాఖ్యమేచకే మఖస్య సఙ్క్రమే సముద్భవం

సుమేషకృష్ణషష్ట్యుపాగమేఽభిషిక్తమాసనే   ।
సుఖప్రదం  నమత్తతేః శివం శివప్రదాయకం

సుచన్ద్రశేఖరార్యదేశికం  తమేకమాశ్రయే  ॥ ౧౫॥
తవాఙ్ఘ్రిపద్మయోరిమాం  నవాం స్తుతి సమర్పయే

గృహాణ నమ్యశారదాఖ్యపీఠమధ్యగ ప్రభో  ।
సదాఽవ మాం సదాశివ శ్రుతే  రహస్యబోధనైః

పునర్నమామి దేశికేన్ద్ర  చన్ద్రశేఖరార్య  భోః ॥ ౧౬॥
ఇతి మన్త్రేశ్వరశర్మణా  విరచితా సద్గురుషోడశీ  సమాప్తా ।
(మధురాపురివాస్తవ్యేన ముమ్బాపురీస్థపత్రికాప్రకటనాధ్యక్షేణ  
శ్రీగురుపాదుకాశేఖరేణ  మన్త్రేశ్వరశర్మణా  విరచితా)

(Author: Sri Madura S. Mantresvara Sarma, Journalist

and Editor, Kaiser-i-Hind, Bombay.)

